
Beidh ócáid mhór i bparóiste an Chnoic ar an Domhnach an 16 Meán Fómhair nuair a 

bhronnfar Gradam Ghlór na nGael 2000 ar Phobal an Chnoic. Cuireann an tAth Micheál 

Ó Flannabhra síos ar an obair atá déanta sa bparóiste chun an gradam seo a bhaint amach. 

Glór na nGael ar an gCnoc 
Bhain Pobal an Chnoic, Cois 
Fharraige an chéad áit in Éirinn amach 
san mbliain 2000 i gcomórtas 
náisiúnta Ghlór na nGael a raibh 150 
paráistí ar fud na tíre istigh air. Sé an 
Cáirdinéil Tomás Ó Fiaich R.I.P. a 
chur tús leis an gcomórtas seo dhá scór 
bliain ó shoin le spreagadh a thabhairt 
do phobail na tire iad féin a fhorbairt 
le nasc na Gaeilge. Beidh ceiliúradh ar 
siúl i bparáiste an Chnoic ar an 
16úMeán Fómhair nuair a bhéas 
Uactarán Choláiste na hOllscoile, 
Gaillimh ag teacht le Trófaí Ghlór na 
nGael a bhronnadh ar an bpobal. 

Sé Cumann Forbartha Chois 
Fharraige a chláraigh an pobal don 
chomórtas agus a bhí ag feidhmiú mar 
scáth-choiste le scór coistí eile san 
bpobal ag feidhmiú astú féin agus iad 
uilig ag tarraingt le chéile ar na maidí 
leis an bpobal a fhorbairt le nasc na 
Gaeilge. Tugadh aitheantas don 
Chum�. n Forbartha mar gheall ar an 
gceannródaíocht a déanadh le blianta 
beaga anuas san bpróiséas forbartha le 
Cúrsa Oideachais Triú Leibhéil a 
bhaint amach don Ghaeltacht san 
nGaeltacht féin agus leis an leatrom a 
bhí ar scoileanna na Gaeltachta a 
leigheas tríd an stadas mí-bhuntáistiúil 
a fháil dóibh. Labhraíonn an Cumann 
Forbartha thar cheann an Phobail ag 
plé le Roinn na Gaeltachta, Udarás na 
Gaeltachta, Comhairle Chontae na 
Gaillimhe agus tá toradh a gcuid oibre 
le feiceáil san bparáiste leis an 
bhforbairt shlachtmhar le blianta 
beaga anuas. 

Fuair Comharchumann Shailearna 
Teo. moladh mór faoin bhforbairt 
pobail a bhí ar siúl acu féin le córas 
reatha uisce a chur ar fáil do na 1100 
tithe faoina gcúram san gceantar 
turasóireacht seo nuair nach raibh an 
stát in ann a leithéid a dhéanamh, agus 

faoin halla pobail slachtmhar le 
naíonra, oifig, seomra ríomhaireachta 
don Ollscoil a tógadh ar shuíomh na 
seanscoile le cúnamh airgid de 
f25,000 ón gCumann Forbartha 
chomh maith le cúnamh airgid 6n stát. 

Sé Cumann Mhicheál Breathnach 
an t-ainm atá ar an gclub áitiúil de 
Chumann Luthchleas Gael san bpobal 
agus tá fóirne faoi 12, 13, 14, 16, 18, 
21, Sóisear agus idir-mheáin cláraithe 
acu chomh maith le foireann 
iománaíochta agus camógaíochta. Tá 
an-mholadh go deo tuillte ag na 
traenálaithe deonacha a chaitheann an 
oiread sin ama le na daoine óga a 
mhúnlú i gcleachtadh na scileanna 
éagsúla agus súil ghéar coinnithe acu ar 
chaomhnú agus iompar teanga na 
ndaoine óga. Tá an pobal thar a bheith 
mórdhálach as an ngaisce atá déanta ag 
na Breathnaigh i gcomórtas na 
Gaeltachta agus le comórtas Chraoibh 
agus Sraithe an Chontae a bhuachtáil 
chomh maith le Craobh Chonnachta 
san bPeil Shóisir. 

Scolaíocht: 
Tá forbairt mhór déanta i gColáiste 
Cholmcille le seomraí nua agus páirc 
uile-aimseartha imeartha críochnaithe 
ó dheas den choláiste agus níl Scoil 
Náisiúnta Sailearna chun deiridh ach 
oiread le forbairt de f2,000,000 
beartaithe don scoil. T á  baint mhór ag 
coistí na dtuismitheoirí leis an dul 
chun cinn san dá scoil agus leis an 
bplean Gaeilge atá curtha i bhfeidhm 
san bpéire. Cuireann Club Lurgan 
seirbhís ar fáil don Chlub Óige ar an 
deireadh seachtaine agus bíonn Scléip 
Teo. ann san samhradh le freastal 
orthu. Bíonn an dá Choláiste 
Sarnhraidh - Lurgan agus O ara - ag 
freastal ar an 1100 Gaeilgeoirí a 
thagann ag an bparáiste san samhradh 

- cúrsaí a chuireann go mór le 
tionscal na rurasóireachta. Cé go 
mbíonn tús áite tugtha do iompar 
teanga san bpobal seo mar gheall ar a 
tháb_hacht sa todhchaí, ní h-ionann é 
sin is a rá go mbíonn aon chuid eile 
den chultúr fágtha thiar. 

A Bhfuil Aosta: 
Ar an taobh eile den scála tá ard-mheas 
ar a bhfuil sean san bpobal agus ar a 
bhfuil de shaibhreas agus d' oidhreacht 
fágtha acu againn. Mar chruthú air sin 
tá dhá theach déag tógtha d' aosaigh an 
cheantair i dTearmann Ainnín ar an 
gCnoc agus tá scór eile á dtógáil faoi 
láthair le Ionad Lae i dTearmann 
Éanna san bparáiste agus tá coiste de 
'Aire Pobail' gníomhach ag freastal ar 
riachtanais na sean. 

Tá Comhar Chreidmheasa Cholm 
Cille fi seirbhís phoiblí airgeadais ag 
feidhmiú ar an gCnoc ag freastal ar 
Phobal Chonamara idir an Spidéal 
agus Leitir Mealláin agus cuireann a 
leithéid do sheirbhís phoiblí go mór le 
forbairt na h-áite. 

Tá sé ráite gur fearr an ghaisc a 
maoítear ná an ghaisc nach ndéantar 
agus dá réir sin níl drogall ar bith orm 
scríobh faoi Ghlór na nGael ar an 
gCnoc. Mhothaigh mé go raibh an 
oiread céanna de mhórtas pobail i 
gceist san bparáiste seo nuair a 
fógraíodh go raibh an chéad áit in 
Éirinn bainte amach, is a bhí san 
gContae seo nuair a thug siad Craobh 
na hÉireann leo i 1998. Bhí chuile 
dhuine ar an gCnoc chomh suimiúil le 
cat siopa - chomh mórdhálach as an 
bpobal. 

Nach fad-bhreathnaíoch a bhí an 
Cárdinéil Ó Fiaich dhá scór bliain 6 

shoin tré Chomórtas Ghlór na nGael a 
bhunú le mórtas pobail a spreagadh trí 
fhorbairt Pobail le nasc na Gaeilge. 

Colm Bairéad agus Ciarán Seoighe ar chúrsa seoltóireachta Phléaráca mí Meán Fómhair seo caite 

Guíonn 
Comharchumann Shailearna 

gach rath ar 
Fhéile an Phléaráca 

Comharchumann Shailearna Teoranta 
Na hAille 

lndreabhán 
Co. na Gaillimhe 

Teii/Facs: 091-5530 17 

SOCOS Teo., 
lndreabhán, Co. na Gaillimhe 

Fón: 091-593301 
Facs: 593303 

Cártaí Bainise 
Gaeilge • Béarla • Dhá Theangach 

Fearãistí Oifige 

Troscãin Oifige 

Córais Stórãla 

Solãthairtí Ríomhaireachta 

Má tá sé uait, 
tá sé agalnn! 

